
Euskal Selekzioaren Aldeko Eguna  Hitzordua gaur Oiartzunen

Selekzioa orain!

ESAITek uste du beste pauso garrantzitsu bat emango dela gaurko egunarekin

= Kirol ekitaldiak = Kirolak guzfiontzat

b Euskal zaletuen fopagunea

E. Esnaola / Donostia

EUSKAL SELEKZIOA ez da
bihar lortuko, Euskal Selek-
zioaren Aldeko Iritzi Taldeko-
ek (ESAIT) esaten duten
moduan, baina kontua bide
onetik doa. Eta «jendea
gehiago kontzientziatzeko»,
Euskal Selekzioaren Aldeko
Eguna antolatu du gaur
ESAITek Oiartzunen (Gipuz-
koa), eta talde horren ustez,
pauso garrantzitsua emango
da.

Ekitaldi franko izango da
gaur. Goizeko hamarrak eta
erdietako inaugurazio ofizia-
letik, arratsalde parteko kon-

tzertuetara etengabe daude
gauzak. Guztia ondo atera-
tzeko garrantzitsua izango
da eguraldi ona izatea, eta
seguru ESAITekoek gaur jai-
ki eta zerura begiratuko
dutela lehendabizi, ea nola-
ko eguraldia dagoen jakite-
ko. Adituek eguraldi ona ira-
garri dute.

Egunean bertan 500 kiro-
larik hartuko dute parte.
Lehendabizi, baina, nazioar-
teko zenbait txapelketa ofi-
zialetan modu berezian parte
hartu duten euskal federa-
zjoetako kirolariek argazkia
aterako dute Oiartzungo
Kiroldegian: surfekoek,

Katalunia

Oiartzunen
izango dira gaur
Kataluniako
Selekzioen Aldeko
Plataformakoak
—Jaume Llaurado
buru dela—, eta
manifestuaren
aldeko sinaketa
egingo du ESAITekin

wushukoek, sambokoek,
sokatirakoek eta pilotakoek.
Katalunian ere ari dira
beren selekzioaren alde lane-
an, eta ESAITen ustez, ga-
rrantzitsua da hango plata-
formaren eta bien artean
harreman sendoa izatea.
Alde horretatik azken aldian
pauso batzuk eman dira, eta,
hori dela eta, gaur Oiartzu-
nen izango dira Kataluniako
Selekzioen Aldeko Platafor-
mako kideak. Haien artean,
Jaume Llaurado presiden-
tea, baita presidenteordea
eta gerentea ere. Gainera, bi
taldeek selekzioen aldeko
manifestu bat sinatuko dute.

Xabier Mikelek
irakurriko du

ESAITen mezua
Iparraldeko Euskal Kultur
Erakundeak prestatu du
gaurko mezua, eta kirolari
ezagun batek irakurriko
du mezu hori goizeko
inaugurazio ofizialean:
Xabier Mikel Errekondo
eskubaloi jokalariak. Me-
zu laburra da, baina esan-
guratsua. Bestetik, kirola-
ri batek igoko du selekzio-
aren ikurra eta politiko
batek ikurrina.

200 bat lagun ariko
dira lanean gaur

Jende asko behar da gaur-
koa bezalako egun bat
antolatzeko, eta ESAITek
lortu du laguntzaile ugari.
200 bat lagun ariko dira
gaur. Esate baterako, han
ariko dira lanean, zirkui-
tuan edo txoznetan, AEK-
ko irakasleak eta kideak,
Hernani errugbi taldeko-
ak, oiartzuarrak...

EAJ ez da alderdi
bezala egongo, «ez
baita une egokia»

EAEn Euskal Kirolaren
Legea onartu zuten alder-
di politikoak gonbidatu
ditu ESAITek (EAJ, EH,
EA eta IU-EB), eta haieta-
tik EAJk baino ez du huts
egingo biharko inaugura-
zio ofizialean. ESAITI
bidali dion faxaren arabe-
ra, EAJren ustez hautes-
kunde garai hau «ez da
unerik egokiena» horrela-
ko egun batera joateko.
Gainera, eguerdian mitin
bat duela dio.

Kataluniako Telebista
propio etorriko da
Euskal Telebistari irudiak
eskatu beharrean, Oiar-
tzuna etorriko da gaur
Kataluniako Telebista,
Euskal Selekzioaren Alde-
ko Eguneko irudiak zuze-
nean hartzeko. Garbi dago
haiek ere garrantzia ema-
ten diotela gai horri.

